
■ (lq) Ils albierts per la giuven-
tetgna da la Svizra han percur-
schì l’onn passà il ferm franc
svizzer e la crisa da daivets en
l’Europa. Il dumber da pernot-

taziuns è sa sminuì per 3,5% u
913 094. La svieuta è creschida
per 0,3% sin 41,2 milliuns
francs. Entant che 2,8% da-
main Svizzers han pernottà en

ils albierts per la giuventetgna è
la reducziun da persunas da la
Germania stada 8,4%. Il dum-
ber da giasts da la China è
s’augmentà per 22%.

Damain pernottaziuns tar albierts per la giuventetgna
KeyStone

■ GRISchUn

L’auto tutgà da la planta derschida sin la via tranter Trin e Flem. poCha

Flem: Dus blessads 
pervia d’in pign derschì

(pocha) Ier en damaun è ina plan-
ta cupitgada sin la via sursilvana
ed ha sutterrà in auto tranter Trin
e Flem. Il pign ha tu tgà in auto da
persunas ed ha blessà la mani-
schunza levamain. Quella era da
viadi da Trin vers Flem cu la planta
è sa derschida pervi da la naiv. Ina
segunda manischunza ha percur-
schì la situaziun memia tard ed è

charrada en l’auto sut la roma. Era
questa manischunza è vegnida
blessada levamain. Las duas blessa-
das ha l’ambulanza transportà en il
spital a Cuira. Ils dus autos èn ve -
gnids donnegiads considerabla-
main. Ils collavuraturs da l’uffizi da
construcziun bassa han rumì la via
che ha stuì vegnir serrada per circa
ina mes’ura.

■ GLoSSa

Anc 2495 vischnancas en Svizra
■ (anr) En Svizra datti dapi
l’entschatta da 2012 anc 2495 vi-
schnancas. Quai èn 56 damain
ch’in onn avant. En tut èn 79 vi-
schnancas sa fusiunadas a 23 pli
grondas corporaziuns. En il
chantun Vad èn 48 vischnancas
s’unidas en il decurs da l’onn pas-
sà a 12. L’entschatta da quest onn
èsi stà en il medem chantun anc
ina giada 17 vischnancas ch’èn sa

fusiunadas tar 4. En ils chantuns
da Bern, Friburg, Soloturn, Gri-
schun ed Argovia èn 14 vischnan-
cas sa fusiunadas cun l’entschatta
da quest onn a 7.

1860 aveva la Svizra anc 3146
vischnancas. Dapi alur sa smi-
nuescha il dumber da questas. Ils
davos 20 onns è il trend tar main,
dentant pli grondas vischnancas
sa cuntinuà. Quai vegn probabla-

main a succeder er ils onns pro-
xims.

Ed en il Grischun?
En il Grischun devi l’onn 1854
en tut  227 vischnancas. Avant
100 onns era igl anc adina 223.
L’onn 2010 dentant 180. Davent
da l’entschatta da quest onn exi -
stan en il Grischun anc 176 vi-
schnancas.

